
Shri Turaja Tulaja Kavacham

ಶ್ರೀತುಲಜಾಭವಾನೀಕವಚಂ ಅಥವಾ ತುರಜಾಕವಚಂ

ಶ್ರೀಗಣೇಶಾಯ ನಮಃ . ಶ್ರೀಸರಸ್ವತ್ಯೈ ನಮಃ . ಶ್ರೀ ಶಂಕರಾಯ ನಮಃ .
ಅಥ ಧ್ಯಾನಂ .

ಶ್ಯಾಮಾಂ ಪೂರ್ಣೇಂದುವದನಾಂ ಶ್ವೇತಾಂಬರಧರಾಂ ಶಿವಾಂ .

ಮಹಾಮೇಘ ನಿನಾದಾತಾಂ ನಿರ್ವಾತೇ ದೀಪವತ್ಸ್ಥಿತಾಂ .. 1..

ಭುಜಾಷ್ಟಕಯುಕ್ತಾ ಬಾಣಾಂ ಚಾಪಶೂಲಗದಾಧರಾಂ .

ಖಡ್ಗಶಂಖಗದಾಚಕ್ರವರದಾಭಯಧಾರಿಣೀಂ .. 2..

ಅಥ ತುರಜಾ ಕವಚಂ .

ಶ್ರೀದೇವ್ಯುವಾಚ -

ದೇವೇಶ ಪರಮೇಶಾನ ಭಕ್ತಾನುಗ್ರಹಕಾರಕ .

ತುರಜಾಕವಚಂ ವಕ್ಷ್ಯೇ ಮಮ ಪ್ರೀತ್ಯಾ ಮಹೇಶ್ವರ ..

ಶ್ರೀ ಈಶ್ವರೋವಾಚ -

ಶೃಣು ದೇವಿ ಮಹಾಗುಹ್ಯಮತಿಗುಹ್ಯತರಂ ಮಹತ್ .

ತುರಜಾಕವಚಂ ವಕ್ಷ್ಯೇ ನ ದೇಯಂ ಕಸ್ಯಚಿತ್ ಕದಾ ..

ಓಂ ಅಸ್ಯ ಶ್ರೀತುರಜಾಕವಚಮಾಲಾಮಂತ್ರಸ್ಯ ಶ್ರೀರಾಮಚಂದ್ರ ಋಷಿಃ .
ಶ್ರೀತುರಜಾ ದೇವತಾ .ಅನುಷ್ಟುಪ್ಛಂದಃ .
ಶ್ರೀತುರಜಾಪ್ರಸಾದಸಿದ್ಧ್ಯರ್ಥೇ ಜಪೇ ವಿನಿಯೋಗಃ .
ಶ್ರೀಶಂಕರ ಉವಾಚ -

ತುರಜಾ ಮೇ ಶಿರಃ ಪಾತು ಭಾಲೇ ತು ಪರಮೇಶ್ವರೀ .

ನೇತ್ರೇ ನಾರಾಯಣೀ ರಕ್ಷೇತ್ಕರ್ಣಮೂಲೇ ತು ಶಾಂಕರೀ .. 1..

ಮುಖಂಪಾತು ಮಹಾಮಾಯಾ ಕಂಠಂ ಭುವನಸುಂದರೀ .

ಬಾಹುದ್ವಯಂ ವಿಶ್ವಮಾತಾ ಹೃದಯಂ ಶಿವವಲ್ಲಭಾ .. 2..

ನಾಭಿಂ ಕುಂಡಲಿನೀ ಪಾತು ಜಾನುನೀ ಜಾಹ್ನವೀ ತಥಾ .

ಪಾದಯೋಃ ಪಾಪನಾಶೀಂಚ ಪಾದಾಗ್ರಂ ಸರ್ವತೀರ್ಥವತ್ .. 3..

ಇಂದ್ರಾಯಣೀ ಪಾತು ಪೂರ್ವೇ ಆಗ್ನೇಯ್ಯಾಮಗ್ನಿದೇವತಾ .

ದಕ್ಷಿಣೇ ನಾರಸಿಂಹೀ ಚ ನೈರೃತ್ಯಾಂ ಖಡ್ಗಧಾರಿಣೀ .. 4..

ಪಶ್ಚಿಮೇ ವಾರುಣೀ ಪಾತು ವಾಯವ್ಯಾಂ ವಾಯುರೂಪಿಣೀ .

ಶ್ರೀತುಲಜಾಭವಾನೀಕವಚಂ ಅಥವಾ ತುರಜಾಕವಚಂ

ಉದೀಚ್ಯಾ ಪಾಶಹಸ್ತಾ ಚ ಈಶಾನ್ಯೇ ಈಶ್ವರೀ ತಥಾ .. 5..

ಊರ್ಧ್ವಂ ಬ್ರಹ್ಮಣಿ ಮೇ ರಕ್ಷೇದಧಾಸ್ಯಾ ವೈಷ್ಣವೀ ತಥಾ .

ಏವಂ ದಶದಿಶೋ ರಕ್ಷೇತ್ ಸರ್ವಾಂಗೇ ಭುವನೇಶ್ವರೀ .. 6..

ಇದಂ ತು ಕಥಿತಂ ದಿವ್ಯಂ ಕವಚಂ ಸರ್ವದೇಹಿಕಂ .

ಭೂತಗ್ರಹಹರಂ ನಿತ್ಯಂ ಗ್ರಹಪೀಡಾ ತಥೈವ ಚ .. 7..

ಸರ್ವಪಾಪಹರೇ ದೇವಿ ಅಂತೇ ಸಾಯುಜ್ಯಂ ಪ್ರಾಪ್ನುಯಾತ್ .

ಯತ್ರ ತತ್ರ ನ ವಕ್ತವ್ಯಂ ಯದಿಚ್ಛೇದಾತ್ಮನೋ ಹಿತಂ .. 8..

ಶಠಾಯ ಭಕ್ತಿಹೀನಾಯ ವಿಷ್ಣುದ್ವೇಷಾಯ ವೈ ತಥಾ .

ಶಿಷ್ಯಾಯ ಭಕ್ತಿಯುಕ್ತಾಯ ಸಾಧಕಾಯ ಪ್ರಕಾಶಯೇತ್ .. 9..

ದಧ್ಯಾತ್ ಕವಚಮಿತ್ಯುಕ್ತಂ ತತ್ಪುಣ್ಯಂ ಶೃಣು ಪಾರ್ವತಿ .

ಅಶ್ವಮೇಧಸಹಸ್ರಾಣಿ ಕನ್ಯಾಕೋಟೀಶಚಾನಿ ಚ .. 10..

ಗವಾಂ ಲಕ್ಷಸಹಸ್ರಾಣಿ ತತ್ಪುಣ್ಯಂ ಲಭತೇ ನರಃ .
ಅಷ್ಟಮ್ಯಾಂ ಚತುರ್ದಶ್ಯಾಂ ನವಮ್ಯಾಂ ಚೈಕ ಚೇತಸಾ .. 11..

ಸರ್ವಪಾಪವಿಶುದ್ಧಾತ್ಮಾ ಸರ್ವಲೋಕಸನಾತನಂ .

ವನೇ ರಣೇ ಮಹಾಘೋರೇ ಭಯವಾದೇ ಮಹಾಹವೇ .. 12..

ಜಪೇತ್ಕವಚ ಮಾ ದೇವಿ ಸರ್ವವಿಘ್ನವಿನಾಶಿನೀ .

ಭೌಮವಾರೇ ಮಹಾಪುಣ್ಯೇ ಪಠೇತ್ಕವಚಮಾಹಿತಃ .. 13..
ಸರ್ವಬಾಧಾಪ್ರಶಮನಂ ರಹಸ್ಯಂ ಸರ್ವದೇಹಿನಾಂ .

ಕಿಮತ್ರ ಬಹುನೋಕ್ತೇನ ದೇವಿ ಸಾಯುಜ್ಯಂ ಪ್ರಾಪ್ನುಯಾತ್ .. 14..

ಇತಿ ಶ್ರೀಸ್ಕಂದಪುರಾಣೇ ಸಹಯಾದ್ರಿಖಂಡೇ ತುರಜಾಮಾಹಾತ್ಮ್ಯೇ
ಈಶ್ವರಪಾರ್ವತೀಸಂವಾದೇ ಶ್ರೀತುರಜಾಕವಚಂ ಸಂಪೂರ್ಣಂ .

ಶ್ರೀಉಮಾರಾಮೇಶ್ವರಾರ್ಪಣಮಸ್ತು .

